
katastarkom operatu i ZK uredu Općinskog suda, 
snosi “MAT-TRADE” doo Gradačac.

Član  5.

Ova odluka stupa na snagu osmog dana od 
dana objavljivanja u  „Službenom glasniku Grada 
Gradačac“.

7.

Na osnovu člana 14. tačka 2. i 4. stav  (4)  
Zakona o eksproprijaciji  („Službene novine 
Federacije BiH“, br. 70/07 i 36/10) i člana 21. tačka 2. 
Statuta Grada Gradačac ("Službeni glasnik Grada 
Gradačac", br. 10/22), rješavajući o prijedlogu 
Gradske službe za urbanizam, investicije i 
komunalne poslove za  utvrđivanje javnog interesa za 
rekonstrukciju saobraćajnice kroz Industrijsku zonu-
spoj saobraćajnice sa magistralnim putem M 1.9, 
pored postrojenja za prečišćavanje otpadnih voda, 
Gradsko vijeće Grada Gradačac, na 20. redovnoj 
sjednici održanoj 24.09.2026.godine,  d  o  n  o  s  i 
  

O  D  L  U  K  U
o dopuni odluke br.01-04-26/25 od 30.01.2025.

1.Odluka o utvrđivanju javnog interesa koju 
je donijelo Gradsko vijeće broj br.01-04-26/25 od 
30.01.2025. dopunjuje se u tačci 1. tako što se iza 
alineje četrnaest dodaje nova alineja petnaest i glasi: 

„ - k.č.br. 85/3 Karača oranica njiva 3. klase 
površine 1060 m2 upisana u PL br.3031 i 
zk.ul.br.1128 ko. Gradačac I posjednika i vlasnika 
Sahačić Mustafe Mirsad sa 1/1.“

2.Ostale tačke odluke ostaju nepromijenjene. 

3.Ova Odluka stupa na snagu osmog dana od 
dana objavljivanja u „Službenom glasniku Grada 
Gradačac“.

 
4. Protiv ove odluke može se pokrenuti 

upravni spor podnošenjem tužbe Kantonalnom sudu 
u Tuzli u roku od 30 dana nakon prijema odluke. 
Tužba se podnosi neposredno sudu.

8.

Na osnovu člana 2. stav (1) u vezi sa članom 
130. i 131. stav (1) Zakona o bezbijednosti saobraćaja 
na putevima u Bosni  i Hercegovini („Službeni 
glasnik BiH“, br. 6/06, 75/06 - ispravka, 44/07, 84/09, 
48/10, 48/10 - drugi Zakon, 18/13, 8/17, 89/17, 9/18, 
46/23, 88/23 i 35/26), člana 13. stav (4) u vezi sa 
članom 76. Zakona o cestama Federacije BiH 
(„Službene novine FBiH“, br. 12/10, 16/10 i 66/13), 
člana 13. stav (2) alineja 18. Zakona o principima 
lokane samouprave u FBiH („Službene novine 
Federacije BiH“, br. 49/06 i 51/09) i člana 21. tačka 2. 
u vezi sa članom 94. Statuta Grada Gradačac 
(„Službeni glasnik Grada Gradačac“, br. 10/22), na 
prijedlog Gradonačelnika Grada Gradačac, Gradsko 
vijeće Grada Gradačac, na 20. redovnoj sjednici 
održanoj 24.09.2026. godine, d o n o s i 

O D L U K U
o dopuni Odluke o bezbijednosti saobraćaja

na putevima grada Gradačac

Član 1.

U Odluci o bezbijednosti saobraćaja na 
putevima grada Gradačac („Službeni glasnik Grada 
Gradačac, br. 2/23, 1/24, 6/24 i 6/25-u daljem tekstu: 
Odluka), iza člana 10. dodaju se novi članovi 10a. i 
10b., koji glase: 

„Član 10a.
(Stručna podloga i saobraćajni projekat)

(1) Planiranje, projektovanje i unaprijeđenje 
sigurnosti i organizacije saobraćaja na području 
Grada Gradačac vrši se na osnovu Elaborata za 
projektovanje saobraćajne signalizacije na lokalnim i 
nerazvrstanim cestama na području Grada Gradačac ( 
u daljem tekstu: Elaborat), koji predstavlja stručnu 
podlogu za izradu saobraćajnog projekta i objavljuje 
se na web stranici Grada Gradačac.

(2)  Na osnovu stručne podloge i po 
prioritetima utvrđenim Elaboratom iz prethodnog  
stava ovog člana, upravitelj lokalnih i nerazvrstanih 
cesta na području Grada Gradačac, odnosno nadležna 
gradska služba naručuje izradu saobraćajnog projekta 
u skladu sa propisima koji uređuju postupak javne 

nabavke i pravilima struke.
(3) Saobraćajni projekat mora sadržavati 

obrazloženje opravdanosti predloženog rješenja, 
potrebne tehničke elemente, način provođenja, prikaz 
saobraćajne signalizacije i opreme, te druge podatke 
potrebne za ocjenu njegove usklađenosti sa 
propisima i sigurnosti učesnika u saobraćaju.

(4) Nadležna gradska služba, kada je to 
propisano posebnim propisima ili potrebno zbog 
nadležnosti drugog organa odnosno upravitelja ceste, 
pribavlja odgovarajuće mišljenje, saglasnost ili drugi 
akt nadležnog organa unutrašnjih poslova, 
upravitelja ceste ili drugog nadležnog organa.

(5) Nakon provođenja postupka za nabavku 
iz stava 2. i pribavljanja potrebnih saglasnosti iz stava 
4. ovog člana, nadležna gradska služba po službenoj 
dužnosti rješenjem izdaje odobrenje za postavljanje 
saobraćajne signalizacije prema pribavljenom 
saobraćajnom projektu.

(6) Na osnovu rješenja iz prethodnog stava 
ovog člana, nadležna gradska služba izdaje nalog za 
realizaciju saobraćajnog projekta pravnom licu 
angažovanom na poslovima izrade i održavanja 
saobraćajne signalizacije i prati provođenje 
odobrenog rješenja.

Član 10b.
(Prijedlozi građana)

(1) Građani pojedinačno ili skupno mogu 
nadležnoj gradskoj službi podnijeti prijedlog, 
odnosno saobraćajni projekat za postavljanje, 
izmjenu ili dopunu saobraćajne signalizacije i 
opreme ceste na lokalnim i nerazvrstanim cestama na 
području Grada Gradačac.

(2)  Po pri jemu pri jedloga,  odnosno 
saobraćajnog projekta iz prethodnog stava ovog 
člana, stručno lice u nadležnoj gradskoj službi 
ocjenjuje opravdanost predloženog rješenja, vrši 
provjeru usklađenosti saobraćajnog projekta sa 
važećim propisima, stručnom podlogom, stanjem na 
terenu, sigurnosnim zahtjevima i pravilima struke, o 
čemu donosi posebno mišljenje.

(3) Ako dostavljeni saobraćajni projekat nije 
potpun ili nije usklađen sa propisima i pravilima 
struke, nadležna gradska služba zatražit će njegovu 
izmjenu ili dopunu u primjerenom roku. Ako utvrđeni 
nedostaci ne budu otklonjeni u ostavljenom roku, 
nadležna gradska služba pismeno obavještava 
podnosioca prijedloga da isti nije prihvaćen.

(4) Ako uz prijedlog iz stava 1. ovog člana 
nije dostavljen saobraćajni projekat stručno lice u 
nadležnoj gradskoj službi vrši provjeru stanja na 
terenu i usklađenosti  prijedloga sa stručnom 
podlogom iz prethodnog člana, te ocjenjuje 
opravdanost podnesenog prijedloga prema pravilima 
struke, o čemu donosi posebno mišljenje.

(5) Ako je stručnim mišljenjem iz stava 4. 
ovog člana ocijenjeno da je prijedlog usklađen sa 
stručnom podlogom iz prethodnog člana i da je 
potrebno hitno postavljanje, izmjena ili dopuna 

saobraćajne signalizacije na predmetnoj lokalnoj ili 
nerazvrstanoj cesti, nadležna gradska služba dužna je 
prihvatiti prijedlog i provesti propisani postupak 
nabavke saobraćajnog projekta, o čemu pismeno 
obavještava podnosioca prijedloga.

(6) Nadležna gradska služba, kada je to 
propisano posebnim propisima ili potrebno zbog 
nadležnosti drugog organa odnosno upravitelja ceste, 
pribavlja odgovarajuće mišljenje, saglasnost ili drugi 
akt nadležnog organa unutrašnjih poslova, 
upravitelja ceste ili drugog nadležnog organa.

(7) Nakon pribavljanja potrebnih saglasnosti 
iz stava 6. ovog člana, nadležna gradska služba 
rješenjem izdaje odobrenje za postavljanje 
s a o b r a ć a j n e  s i g n a l i z a c i j e  p r e m a  u r e d n o 
dostavljenom, odnosno pribavljenom saobraćajnom 
projektu.

(8) Na osnovu rješenja iz prethodnog stava 
ovog člana, nadležna gradska služba izdaje nalog za 
realizaciju saobraćajnog projekta pravnom licu 
angažovanom na poslovima izrade i održavanja 
saobraćajne signalizacije i prati provođenje 
odobrenog rješenja.“

Član 2.

Ova Odluka stupa na snagu osmog dana od 
dana objavljivanja u „Službenom glasniku Grada 
Gradačac“.

9.

Na osnovu člana 13. stav (1) i (2) Uredbe o 
vršenju ovlaštenja u privrednim društvima sa 
učešćem državnog kapitala iz nadležnosti 
Tuzlanskog kantona i općina/gradova na području 
Tuzlanskog kantona („Službene novine TK“, br. 
11/19) i člana 21. tačka 2. i 18. Statuta Grada 
Gradačac („Službeni glasnik Grada Gradačac“, br. 
10/22), na prijedlog Komisije za izbor i imenovanja, 
Gradsko vijeće Grada Gradačac, na 20. redovnoj 
sjednici održanoj 24.09.2026. godine, d o n o s i

ODLUKU
o davanju prethodne saglasnosti na razrješenje 

vršioca dužnosti  Direktora Društva


